Byr hanes o ryw ffregedd a fu rhwng mab a merch wrth ddyfod o’r gwylmabsant, i’w chanu ar Neithiwr ac Echnos.

1.

Dowch yn nes, y llancie swagar,

A chwithe, ferched llyged lliwgar;

Clywch hanes dau, rwy’n dweud yn bendant,

A gydgychwynnodd o’r gwylmabsant

Ar draws rhyw diroedd drwy fawr dwrw

Dan garu beunydd, gwrw a banw,

A hwylio’r llaw asw i’r lle isel;

Weithie gwasgu’r fwyngu feingan,

Weithie gosod ambell gusan

A thrin yr hen degan diogel.

2.

Weithie cerdded yn rhy arw,

Weithie caru ar ôl eu cwrw;

Roedd gan y dyn ryw geryn gwrol,

Fe gode ochenaid yn ei chanol;

Bu yno yn gwingo gyda’i gangen,

Weithie yn iachus, weithie yn ochen

A phopen i’r burwen yn berwi;

Nid megis dŵr ar dân naturiol

Ond berwi o chwante cnyde cnawdol,

A berwi drwy ganol drygioni.

3.

Mynd at farchnad blode’r lili

A hithe yn gado iddo godi;

Gweled dyffryn y trythyllwch

Lle mae hen grefydd y digrifwch;

Dweud wn(i fo i’r feinir dawel

Ei fod o ’n ysu i’w rhoi hi yn isel;

Ni ddwedodd hi air uchel o’i achos,

Toddi wnaeth yn un llymeidyn

Fel morwyn plas yn toddi ’menyn

Cyn myned o’r ddeuddyn i ddiddos.

4.
Wrth gefn rhyw stabal bu’r cytundeb,

Un yn holi a’r llall yn ateb;

I wneud y gwely yn ffeind i gychwyn

Hi dynne ei gown a’i mantell frethyn

A hi ’gosododd ar y ddaear,

Rh(i ynte ei het dan ben y feinwar,

Roedd pawb yn bur glaear i’w glywed;

A’r ddeuddyn oedd a’u cnawd mor gynnes

Ac yn naturiol at y busnes,

Ag ychydig o fantes mi fowntied.

5.

Heibio i’r ddau ar eu pleser nwyfus

D(i wreigan feichiog led afiachus;

Hon a safodd yn ddychrynllyd

Pan welodd lian gwyn yn ysgwyd;

Meddyliodd hon ddwad llong o rywle

A bod eisio rhowlio’r hwylie

Rhag torri yno yn ddarne ryw ddiwrnod,

Ond pan aeth hi yn nes atyn’

Hi wybu’n well fel roedd y ddeuddyn

Yn chware efo’r dernyn bob dyrnod.

6.

Hi gerddodd ymaith ar ei gore

Gan ddweud mai brwnt oedd torri’r chware,

A’r dyn wrth weithio, heb ruso’n brysur,

A golle’r siswrn a’r gwinadur;

Fe alle’r ddynes fynd i’w boced

Tra bu fo’n trin ei gweirglodd felfed,

Mae merched yn galed ddigywilydd;

A’r ddynes sydd yn iachus eto;

Os gelliff ddianc byth heb brifio

Nid rhaid iddi wrido gan waradwydd.

Byrr Hanes o ryw Yfregedd a fu rhwng Mâb a Merch wrth ddyfod o’r Gwylwabsant: Yw ganu ar, Neithiwr ag Echnos.

1.

Dowch yn nês y llangcie swagar,

A chwithe ferched llyged lliwgar,

Clywch Hanes dau rwi’n dweud yn bendant,

A gyd gychwynodd o’r gwylmabsant,

Ar draws rhyw diroedd drwy fawr dwrw,

Dan garu beunydd gwrw a banw,

A hwylio’r llaw asw i’r lle isel;

Weithie gwasgu’r fwyngu feingan,

Weithie gosod ambell gusan,

A thrin yr hen degen diogel.

2.

Weithie cerdded yn rhy arw,

Weithie caru ar ol eu cwrw,

’Roedd gan y dŷn ryw geryn gwrol,

Fe gode ochenaid yn ei chanol,

Bu yno’n gwingo gyda ei gangen,

Weithie’n iachus, weithie’n ochen.

A phopen i’r brerwen yn berwi;

Nid megis dŵr ar dân naturiol,

Ond berwi o chwante cnyde cnawdol,

A berwi drwy ganol drygioni.

3.

Mynd at farchnad blode’r lili,

A hithe’n gado iddo godi,

Gweled dyffryn y trythyllwch,

Lle mae hên grefydd y digrifwch,

Dweud a wnae fo i’r feinir dawel,

I fod o’n ysu iw rhoi hi’n isel,

Ni ddeudodd hi air uchel oi achos;

Toddi wnaeth yn un llemeudyn,

Fel morwyn Plâs yn toddi menyn,

Cin myned o’r ddau ddŷn i ddidos.

4.
Wrth gefn rhyw stabal bu’r cytundeb,

Un yn holi a’r llall yn atteb,

I wneud y gwelu’n ffeind i gochwyn,

Hi dynne i gown ai mantell frethyn,

Ag hi gosododd ar y ddaear,

Rhoe, ynte ei hett dan ben y feinwar,

Yr oedd pawb yn bur glaear iw glywed;

A’r ddau-ddyn oedd au cnawd mor gynnes

Ag yn naturiol at y business

[  ]  ychydig o fantes mi fowntied.

5.

Heibio ir ddau ar en pleser nwyfus

Doe wreigan feichiog led afiachus,

Hon a safodd yn ddychrynllyd

Pan welodd lian gwyn yn ysgwyd,

Meddyliodd hon ddwad llong o rwle

A bod eisio rhowlio’r hwylie,

Rhag torri yno’n ddarne ryw ddiwrnod

Ond pan aeth hi’n nes attyn

Hi wybu’n well fel’r oedd y ddau-ddyn,

Yn chware efo’r demyn bob dyrnod.

6.

Hi gerddodd ymaith ar ei gore,

Gan ddweud mae brwnt oedd dorri’r chware,

A’r dŷn wrth weithio heb rufo’n brysur,

A gollai’r siswrn a’r gwinadur,

Fe alle’r ddynes fynd iw bocced,

Tra bu fo’n trin ei gwerglodd velfed,

Mae merched yn galed ddi gwilydd;

A’r ddynes sydd yn iachus etto,

Os gelliff ddiangc byth heb brifio

Nid rhaid iddi wrido gan wradwydd.

Hugh Jones, Llangwm, ai cant

Y testun

Argraffwyd yng Nghaer gan Thomas Huxley (fl. 1765–88). Ysgrifennwyd y dyddiad 1780 mewn llaw ar yr wynebddalen

